
Тақриз
ба диссертатсияи Исмонов Кароматулло Бадридинович таҳти унвони 
«Саҳми донишмандони форсу тоҷик дар пайдоиш ва ташаккули 
забоншиносии араб» барои дарёфти дараҷаи илмии доктори илми 
филология аз рӯйи ихтисосҳои 10.02.01 - Забони тоҷикӣ ва 10.02.22 - 
Забонҳои мамолики хориҷии Аврупо, Осиё, Африқо, бумиёни Амрико ва 
Австралия (Душанбе, 2023, 60 с.-тоҷикӣ +64 с.-русй)

Бешак, саҳнаи илму фарҳанг васеътарин ва пуршӯртарин 
майдонҳои хидматҳои донишмандони форсу тоҷик ба фарҳанги 
асримиёнагй ба шумор меравад. Шояд дар ҳеҷ забону адабиёте он 
таъсирнамоиву таъсирпазирие, ки байни забону адабиёти арабй ва 
форсии тоҷикӣ сурат гирифтааст, ба назар нарасад ва омили асосй дар 
ин маврид. хидмати фарзандони фарзонаи форсу тоҷик ва араб дар 
ташаккули як фарҳангу тамаддун мебошад. Аксарияти осори 
асримиёнагй ба василаи донишмандони форсу тоҷик ба вуҷуд 
омадааст. Ҳамин аст, ки шарқшиноси машҳури бритонй Эдвард 
Гранвил Браун мегӯяд: “Агар аз илмҳое, ки ба номи араб маъруфанд, 
аз қабили тафсир, ҳадис, илоҳиёт, фалсафа, тиб, луғат, тазкираҳои 
тарҷумаиҳолӣ, ва сарфу наҳви забони арабй таълифоту таснифоти 
донишмандони форсу тоҷикро чудо кунем, бешак, ' беҳтарин ва 
асоситарин бахши он илмҳо аз байн хоҳад рафт”.

Воқеан, саҳми донишмандони форсу тоҷик ба забои ва 
забоншиносии арабй беш аз худи арабҳо ба ин забои будааст. То ҷойе 
ки асосгузори илми забоншиносии араб Сибавайҳи эронитабор ба 
шумор меравад. Таъйиди ин гуфторро мо дар автореферата К.Б. 
Исмонов, ки хидматҳои ҷовидонаи донишмандони форсу тоҷик дар 



забони арабй ва нақшу саҳми онҳо дар пайдоиш ва ташаккули 
забоншиносии араб дар дарозои таърих ва ҳамчунин, волоияти 
забоншиносии донишмандони форсу тоҷикро, ки андешаҳояшон 
фаротар аз забоншиносии араб аст, ба тасвир кашидааст, бараъло 
мушоҳида менамоем. Воқеан, пажуҳиши ба истилоҳ мӯшикофонаи 
анҷомдодаи К.Б. Исмонов масъалаи бисёр муҳимми илмие матраҳ 
гаштааст, ки то имрӯз дар шакли кори алоҳидаи диссертатсионӣ 
пешкаши муҳаққиқон нагардида буд. Ин кор аввалин икдомест, ки ба 
таври возеҳу равшан ҷойгоҳи донишмандони форсу тоҷикро дар 
пешрафти забоншиносии араб, ки яке аз бузургтарин маънавиёти 
башарй дониста мешавад, бо забони равону услуби гуворо нишон 
медиҳад.

Аз нигоҳи сохторй автореферата К.Б. Исмонов иборат аз 
муқаддима, 5 боб ва хулосаву ва рӯйхати маводи чопкардаи диссертант 
дар робита ба кор мебошад. Мавриди зикр аст, ки бобҳои панҷгонаи 
автореферат фарогири 28 фасл мебошанд, ки аз нигоҳи пайдарпайй ва 
мантиқӣ бисёр дақиқ ҷобаҷогузорӣ шудаанд. Аз ҳама ҷолиб дар 
автореферат (бо забони тоҷикӣ) суфтагй ва илмияти забони он ба 
шумор меравад, ки аз ҳар туна шарҳу тавзеҳовариҳои ноҷо орӣ 
мебошад. Ҳамзамон, мавзуи таҳқиқ дар сатҳи баланди илмӣ навишта 
шуда, аҳаммияти баланди худшиносию худогоҳӣ дорад.

Дар баробраи дастовардҳо ёдоварй аз баъзе камбудиҳо, ки 
бештар аҳаммияти тавсиявй доранд, ба таври зайланд: .

1. Бо таъбири диссертант мехвари асосии андешаҳои забоншиносии 
басриёнро «самоъ» ва «қиёс» ташкил медиҳад. Аммо тавре ки дида 
мешавад, диссертант дар фасли аввали боби чорум танҳо «қиёс»-ро 
мавриди баррасӣ қарор додааст. Беҳтар мешуд, то «самоъ» низ дар 
фасли алоҳидае бо номи «Самоъ дар забоншиносии араб ва саҳми 
забоншиносони форсу тоҷик дар ташаккули он» баррасй мегардид;



2. Ху б мешуд диссертант дар баробари адабиёти арабизабони 
донишмандони форсу тоҷик боз сарчашмаҳои ба забони ноби форсии 
тоҷикӣ эҷод кардан ин донишмандонро дар забоншиносии арабй 
мавриди таҳлилу баррасй қарор медод.

3. Дар автореферат баъзан иштибоҳоти навишторию имлой дида 
мешавад (с.6, 20, 29);

Бояд таъкид намуд, ки камбудҳои мазкур ҷузъй буда, ба сатҳу 
сифати илмии автореферати К.Б. Исмонов ҳеҷ таъсир намерасонад.

Автореферат бо забонҳои русӣ ва тоҷикй ба мазмун ва 
мундариҷаи диссертатсия мувофиқат менамояд. Автореферати 
Исмонов Кароматулло Бадридинович дар мавзуи «Саҳми 
донишмандони форсу тоҷик дар таҳаввул ва ташаккули забоншиносии 
араб» таҳқиқи анҷомёфта ва ба талаботи Комиссияи олии 
аттестатсионии назди Президенти Ҷумҳурии Тоҷикистон ҷавобгӯ буда, 
муаллифи он онро барои дарёфти дараҷаи илмии доктори илми 
филология аз рӯйи ихтисосҳои 10.02.01 - Забони тоҷикй ва 10.02.22 - 
Забонҳои мамолики хориҷии Аврупо, Осиё, Африқо, бумиёни Амрико 
ва Австралия (забони арабй) сазовор мебошад.

